Kopja Informali ta' Sentenza

\

rrepete
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tal-5 ta' Ottubru, 2006

Citazzjoni Numru. 349/2004

Catherine SALIBA
VS
Omar CASSAR
[I-Qorti:

Rat |-Att tac-Citazzjoni mressaq fl-14 ta’ Mejju 2004 li bih
u ghar-ragunijiet hemm imfissra, I-attri¢i talbet il-bejgh
b’irkant taht [-awtorita’ tal-Qorti tal-fond li hi u I-imharrek
huma sidien tieghu flimkien, ossia maisonette bl-isem
Savina, internament immarkat numru erbgha (4) u
formanti parti minn blokk ta’ bini bin-numru ghaxra (10) fi
Trig il-Qala, Qawra, in kwantu ghal sehem minn hamsa
(*/s) tal-konvenut u erbgha minn hames (*/s) ishma tal-
attrici, u dan wara li [-Qorti tiddikjara li I-attrici ghandha
kreditu favuriha fis-somma ta’ tmint elef sitt mija u hamsa
u sebghin lira Maltija (Lm 8,675) jew xi somma ohra,
rapprezentanti |-hlas minnha tad-depozitu biex inxtara I-

Pagna 1 minn 11
Qrati tal-Gustizzja



Kopja Informali ta' Sentenza

imsemmi fond u spejjez ohra li saru minnha f'dak il-post
jew minhabba fih. Talbet ukoll li d-dhul mill-istess bejgh
jingasam bejnha u |-imharrek skond is-sehem ta’ kull
wuehed minnhom, wara li jinqata’ favuriha I-kreditu i
tgawdi;

Rat id-degriet taghha tat-30 ta’ Gunju, 2004, li bih hija tat
direttivi lill-attrici dwar it-tressiq tal-provi u dokumenti
relattivi;

Rat id-degriet taghha tat-8 ta’ Ottubru, 2004 Ili bih tat
direttivi lill-partijiet dwar [-andament tal-kawza;

Rat li I-imharrek Omar Cassar, ghalkemm notifikat kif
imiss bil-pro¢edura tal-pubblikazzjoni u I-affissjoni bl-atti
tal-kawza', baga’ ma ressaqgx nota ta’ I-eécezzjonijiet fiz-
zmien moghti lilu mill-ligi u waga’ kontumaci;

Semghet ix-xhieda mressga mill-attrici quddiem din il-
Qorti waqt is-smigh tal-kawza;

Rat id-dokumenti relattivi prezentati permezz ta’ nota mill-
attri¢i fil-31 ta’ Mejju, 2006;

Rat |-atti kollha tal-kawza;

Rat id-degriet taghha tas-6 ta’ Gunju, 2006, li bih halliet il-
kawza ghal-lum ghas-sentenza;

Ikkunsidrat:

lIli din hija azzjoni ghall-bejgh b’licitazzjoni. L-attrici u I-
imharrek kienu gharajjes, u waqt I-gherusija xtraw post
flimkien bejniethom. L-gherusija ntemmet, u l-attri¢ci ma
tridx tibga’ zzomm il-post flimkien mal-imharrek. Sakemm
infethet il-kawza, I-attri¢i kienet harget xi spejjez ghax-xiri
tal-post u wkoll biex jithallsu xi rati ta’ s-self li hargilhom il-
bank. Trid li tithallas lura I-ispejjez li nefget u i |-post
jinbiegh b’irkant fil-Qorti;

! Pagg. 55 tergo, 56 u 61 tal-process

llli l-imharrek baga’ ma ressaq l|-ebda kontestazzjoni
formali ghat-talbiet tal-attrici. Ma deher gatt ghall-kawza
meta ssejhet u lanqas hatar lil hadd biex jidher ghalih jew
fl-interess tieghu. Waqt is-smigh tal-kawza ssemma’ biss
li hu baga’ jidhol fil-post u jghix fih meta jfettillu?;

i mill-fatti_li_johorgu mill-atti tal-kawza jidher li fOttubru
tal-2002°, l-attriéi u |-imharrek xtraw minghand il-
mizzewdin Frank u Lorraine Barbara I-post internament
markat bin-numru erbgha (4) bl-isem ta’ “Savina” li
jaghmel parti minn blokk ta’ bini fnumru ghaxra (10), Triq
iI-Qala, Qawra, fil-limiti ta’” San Pawl il-Bahar, kif suggett
ghal rata ta’ erbghin lira Malitja (Lm 40) fis-sena ¢ens ghal
dejjem. Il-bejgh sar ghall-prezz ta’ hamsa u erbghin elf
lira Maltija (Lm 45,000) li, ghal tletin elf u sitt mitt lira (Lm
30,600) minnhom kien self maghmul minn bank lokali, li
kellhom jithallsu fug medda ta’ tletin (30) sena b’rati ta’
mija u hamsa u ghoxrin lira (Lm 125) kull xahar,
direttament minn kont bankarju (direct debit) intestat
fisem l-attrici. L-attri¢i kienet tahdem mal-bank li hareg is-
self*. L-attrici kisbet erbgha minn hamest ishma (*/5) mill-
post u l-imharrek sehem minn hamsa (%/s). L-attriéi hallset
hamest elef u erba’ mitt lira Maltin (Lm 5,400) minn butha
meta sar il-konvenju f'Lulju, 2002. Mal-kuntratt, il-partijiet
hargu bejniethom aktar minn disat elef lira Maltija (Lm
9,000) minbarra l-ispejjez tal-kuntratt;

[lli I-partijiet ma baqghux johorgu aktar flimkien f'xi zmien
matul 1-2003. Bdew isiru negozjati bejniethom dwar min
minnhom sejjer jixtri s-sehem tal-iehor, izda ma waslux fi
gbil. L-attri¢i wriet li harget minn butha ’l fuqg minn tmint
elef u seba’ mitt lira Maltija (Lm 8,700) maghmulin minn:
(@) il-hamest elef u erba’ mitt lira Maltija (Lm 5,400)
imsemmija qabel, bhala depozitu akkont tal-prezz fil-
konvenju®; (b) seba’ mija u hamsin lira (Lm 750) bhala
hlasijiet ratejali lill-bank fuq is-self mahrug®; (¢) elf lira (Lm
1,000) lill-imharrek akkont tas-somma li hallas hu ghall-

2 Affidavit tal-attrici fpag. 18 tal-process

® Dok “A”, fpagg. 5 sa 11 tal-process

* Affidavit taghha 24.9.2004, fpag. 17 tal-process

® Dokti “CS3”, “CS4” u “CS5’, fpagg. 31-3 tal-process
® Dok “CS1”, fpagg. 20-7 tal-process

kisba tal-post; (d) erba’ mija u erba’ liri Maltin (Lm 404)
fxiri ta’ appliances ghall-post’ u (e) elf mitejn u tlieta u
erbghin lira Maltin (Lm 1,243) fi hlasijiet ghal self maghmul
mill-genituri tal-imharrek®. ll-kawza nfethet fMejju tal-
2004;

lIli ghar-rigward ta’ konsiderazzjonijiet ta’ natura legali
marbutin mal-kaz, ghandu jinghad li l-azzjoni attriCi
timmira ghal zewg ghanijiet. L-ewwel wahda hija d-
dikjarazzjoni li I-attri¢i tgawdi kreditu kontra I-imharrek u t-
tieni wahda hi li tintemm il-komunjoni billi jsir il-bejgh
b’licitazzjoni tal-gid komuni li l-attrici u Il-imharrek
ghandhom bejniethom, b’dan li I-kreditu li hija ghandha
jitnaggas mill-prezz tal-bejgh. Dawn il-kunsiderazzjonijiet
iridu jitgiesu wkoll fid-dawl tal-fatt li sehem l-attri¢i mill-gid
komuni li hija ghandha mal-imharrek huwa akbar mis-
sehem tal-imharrek fl-istess @gid. Jidher ukoll li |-post
huwa I-gid komuni wahdien bejn il-partijiet;

[l dwar I-ewwel konsiderazzjoni, il-Qorti tibda biex tghid li
fazzjoni ghal gasma u bejgh b’licitazzjoni ma tantx jigri ta’
spiss li wiehed mis-sidien komuni jressaq talba dwar
kreditu li jista’ jkollu kontra s-sid jew is-sidien komuni |-
ohrajn. Fil-ftit kazi li saru talbiet minn kolli¢itanti, dawn
kienu jirrigwardaw l-aktar ir-rimbors ta’ spejjez li kellhom
jintefqu ghal tiswijiet mehtiega ghall-benefi¢cju tal-gid
komuni®. F’kaz bhal dan, il-Qorti trid tgis sewwa x'ghamla
ta’ kreditu I-kollec¢itant jista’ jivvanta kontra s-sidien I-
ohrajn. Dan ghaliex wiehed irid jaghraf bejn kreditu li jkun
sar biex inkiseb il-§id innifsu, u kreditu li jkun sar biex
ittejjeb dak il-gid ghall-benefi¢cju tas-sidien tieghu;

llli fil-kaz li ghandna quddiemna, l-attri¢i tfisser sewwa
minn xiex huwa maghmul il-kreditu i hija tghid li ghandha
tithallas mill-prezz tal-bejgh tal-post gabel ma hi u I-
imharrek jiehdu sehemhom. lI-bi¢¢a I-kbira minn tali
kreditu jikkonsisti fil-hlas lura lilha ta’ parti mill-prezz tax-

" Dokti “CS6”, “CS7” u “CS8” fpagg. 34-6 tal-process

® Dokti “CS9”, “CS10”, “CS11”, CS12”, “CS14”, u “CS15”, fpagg. 37 sa 43 tal-process

° Ara, per ezempju, P.A. 25.4.1904 fil-kawza fl-ismijiet Vella et vs Ardoino et (Kollez. Vol:
XIX.ii.44), App. Civ. 16.1.1922 fil-kawza fl-ismijiet Catania et vs Taliana (Kollez. Vol:
XXV.i.14) u App. Inf. 12.9.1959 fil-kawza fl-ismijiet Mifsud vs Flask (Kollez. Vol:
XLI1.i.592).

xiri tal-post. F’dan ir-rigward, il-Qorti ma jidhrilhiex li talba
bhal din tista’ jew imissha tintlaga’, ghaliex in-nefga
maghmula mill-attri¢i biex inkiseb il-post ma tista’ tkun qatt
kreditu kontra s-sid I|-iehor, ladarba I-post (fil-bi¢¢a I-kbira
tieghu) inkiseb fisimha. Dan ifisser li dik in-nefqa ssarrfet
fil-kisba favuriha tat-titolu ghall-post u I-hlas taghha
ghandu jinfeda malli |-post jinbiegh u I-attrici tirCievi
sehemha. Dan il-principju jghodd safejn I-infieq tal-attrici
ma kienx jisboq is-sehem Ii hija kisbet mill-post. Kienet
tkun storja ghal kollox differenti kieku I-attri¢i hardet flejjes
fil-kisba ta’ gid li ma kienx taghha jew li dwaru ma kellhiex
titolu. F’'kaz bhal dan, il-ligi nnifisha taghtiha privilegg
specjali fuq il-gid li jkun inkiseb fisem, jew jghajjat lil,
haddiehor'®. Li kieku t-talba tal-attrici kellha tintlaga’,
kienet twassal ghas-sitwazzjoni anomala li, kieku minflok
isselfet mill-bank, harget il-flus tax-xiri tal-post hi, kien
ikollha d-dritt li tippretendi li dik is-somma tithallas lilha
gabel kull haga ohra, u mbaghad xorta jibqaghlha I-jedd li
tagsam mir-rikavat tal-licitazzjoni skond sehemha mill-
post;

lIli ghalhekk, il-Qorti ma tistax tilga’ t-talba tal-attri¢i ghad-
dikjarazzjoni li hija tgawdi kreditu kontra I-imharrek safejn
tali talba tirreferi ghall-hlas ta’ xi parti mill-prezz ghall-
kisba tal-post. F’dan il-kaz, l-attrici ssemmi I-hlas i sar
minnha fl-okkazjoni tad-depozitu tal-konvenju, u I-hlasijiet
lura li hija ghamlet lill-bank ghas-self li kien tahom ghax-
xiri.  Dwar il-hlas tal-ammont tad-depozitu akkont tal-
prezz, din is-somma kienet tithallas xorta wahda u kienet
tirrapprezenta nfieq li I-attri¢i u I-imharrek kienu mehtiega
li jaghmlu biex jiksbu l|-post. L-ghazla li l-attri¢i tikseb
erbgha minn hamest (‘/s) ishma ghas-sehem ('/s) tal-
imharrek, jidher li kienet ghazla miftehma u mahsuba biex
tirrifletti [-fatt li |-attrici kienet sejra terfa’ I-bic¢a I-kbira mill-
piz tal-prezz tax-xiri. Dwar il-hlasijiet li hija ghamlet lill-
Bank ghas-self minnu moghti, jghodd I-istess principju,
ghaliex ma kull hlas li sehh, “infeda” bic¢a mid-dejn Ii kien
jghabbi I-post, b’'mod li se’ jibqa’ fidejn is-sidien aktar mill-
prezz tal-bejgh tieghu u b’hekk jithallsu lura ta’ I-ispejjez;

19 Art. 2009(d) tal-Kap 16

llli I-Qorti ghalhekk hija tal-fehma li t-talba tal-attri¢i ghad-
dikjarazzjoni li hija tinsab kreditrici tal-imharrek tista’ u
ghandha tintlaga’ biss safejn hija jsehhilha turi li hallset xi
spejjez lil hinn mill-kwota tas-sehem taghha fil-post, u fejn
Xi spejjez minnha minfugin ma kinux marbutin direttament
mal-hlas tal-prezz tal-kisba tieghu. F’dan ir-rigward,
jirrizulta mill-provi mressga mill-attrici nnifisha li I-imharrek
jidher li hareg ukoll (minn rizorsi tieghu) bic¢a min-nefga
tal-prezz tax-xiri. Dan ghamlu minn self li kien inghata
mill-genituri tieghu li minnu [-attri¢i nfisha tghid li ntuza I-
ammont ta’ dsatax-il elf lira Maltija (Lm 19,000). Il-prezz
tal-bejgh li bih inxtara |-post kien (ghallangas minn dak i
jsemmi |-kuntratt™') ta’ hamsa u erbghin elf lira Maltija (Lm
45,000). Skond Il-ishma li bihom inkiseb il-post, [-attriCi
kellha tohrog erbgha minn hamsa (/s) ta’ dik is-somma,
jigifieri sitta u tletin elf lira maltin (Lm 36,000), filwaqt li I-
imharrek kellu johrog il-bqija, jigifieri disat elef lira Maltin
(Lm 9,000). Mill-provi li ghandha quddiemha I-Qorti, jidher
ghalhekk, li I-imharrek hareg wisq aktar minn wahda minn
hamsa (‘/s) tal-prezz tax-xiri tal-post, u ghalhekk, jista’
jkun Ii huwa hu I-kreditur tal-attri¢i u mhux bil-kontra. Jekk
il-provi mressga mill-attrici huma ta’ min wiehed joqghod
fughom, jigi li I-kreditu li hija tippretendi kontra I-imharrek
ma kien xejn aktar minn hlas li I-imharrek kien jisthoqqlu
jircievi minghandha ghall-hlas zejjed li huwa kien ghamel
mill-prezz tal-bejgh u li kien jisboq is-sehem indiviz li huwa
kiseb fil-kuntratt;

[lli, minbarra dan, l-attrici tghid li nefqet xi flus fix-xiri ta’
appliances. Jidher li dawn kienu titjib li hija ghamlet fil-
post u, jekk dawn m’humiex hwejjeg mobbli [i tista’
tonodhom f'idejha, ghandha I-jedd li tithallas lura taghhom
jekk sejrin jithallew fil-fond u I|-post sejjer jinbiegh lill-
barranin;

llli, mill-bgija, 1-Qorti ma jidhrilhiex, ghar-ragunijiet hawn
fuq imfissra, li t-tieni talba attrici u r-raba’ talba attrici
safejn hija marbuta maghha ghandhom jintlaqghu;

! Dan gieghed jinghad ghaliex I-attrici, fparagrafu 7 tal-affidavit taghha, fpag. 18, tindika li
hi u l-imharrek nefqu b’kollox Lm 56,000, minbarra I-boll dovut fuq I-att tax-xiri.

lIli ghar-rigward tat-tieni konsiderazzjoni, I-ligi thares il-
kwestjoni tal-bejgh b’licitazzjoni kemm fil-Kodi¢i tal-
Organizzazzjoni u Procedura Civili (Kapitolu 12)** u kif
ukoll fil-Kodiéi Civili (Kapitolu 16)*, bid-differenza ewlenija
bejniethom tikkonsisti filli f'tal-ewwel il-bejgh jintalab minn
kreditur ta’ sid il-post li jkun ser jinbiegh b’irkant taht I-
awtorita’ tal-Qorti, filwaqt li f'tat-tieni I-bejgh jitnissel mir-
rieda li xihadd minn ghadd ta’ sidien li ma jridx jibga’ izjed
fi shab mas-sidien I-ohrajn;

lIli, ghalkemm il-bejgh flicitazzjoni ta’ gid immobbli jista’
jsir bil-mod Ii jagblu dwaru s-sidien kollha, jekk kemme-il
darba jsir b’ordni tal-Qorti f'sentenza jew ghax fost I-istess
sidien ma jkunx hemm fehma wahda, I-ghazla ta’ liema
procedura ghandha tigi segwita hija mhollija fidejn il-
Qorti**, li tista’ tordna li |-partijiet isegwu process li jixbah
lil dak imfassal mil-ligi ghall-bejgh fl-irkant bil-gorti;

llli hija ghazla ta’ kull wiehed li ghandu sehem fgid
immobbli li sejjer jinbiegh b’irkant taht is-setgha tal-gorti,
zghir kemm hu zghir sehemu mill-istess gid*>, li jitlob Ii fl-
irkant il-barranin jigu mistiedna joffru wkoll*®. Il-bejgh
flicitazzjoni ta’ gid li thalla jitgawda b’uzufrutt, jista’ jintalab

ukoll minn uzufruttwarju®’;

llli t-talba sabiex gid immobbli mizmum minn ghadd ta’
sidien jinbiegh b’licitazzjoni, trid titqies fid-dawl tal-principji
ewlenin li jsawru l-istitut tal-ligi li titkellem dwar g§id
komuni. Fost dawn il-princCipji hemm dak li kull wiehed
mis-sidien ta’ haga komuni ghandu I-jedd li jiehu s-sehem
tieghu tal-gid in natura®®, u I-prinéipju l-iehor li hadd ma
jista’ jigi mgieghel jibga’ jzomm haga flimkien ma’
haddiehor™. Ghalhekk, meta ssir il-qasma, r-regola hija i
kull wiehed mis-sidien jiehu (skond is-sehem tieghu)
bizzejjed mill-gid komuni fil-kwalita’ li dak il-gid ikollu fil-
waqgt tal-gasma. Dan igib mieghu l-effett li I-licitazzjoni

12 Artt. 305 sa 356 tal-Kap 12

'3 Artt. 515 sa 523 tal-Kap 16, li jaghmlu parti mit-Titolu V tat-Tieni Ktieb dwar Il-Komunjoni
tal-Beni

* Art. 518(1) tal-Kap 16.

5 Art. 516 tal-Kap 16

18 Art. 517 tal-Kap 16

7 p A. 4.5.1950 fil-kawza fl-ismijiet Saydon noe vs Saydon (Kollez. Vol: XXXIV.ii.555)

'8 Art 502 tal-Kap 16

19 Art. 496 tal-Kap 16

hija I-eéeezzjoni ghar-regola®, u tikkwalifika bhala rimediju
straordinarju fil-konfront tar-rimedju ordinarju tal-gasma in
natura®*. Kemm hu hekk, I-artikolu 515 tal-Kap 16 ifisser
fliema ¢irkostanzi ghandha ssir;

[lli huwa possibbli li ssir il-gasma in natura wkoll fejn I-
ishma ma jkunux dagsinsew?’. Madankollu, jekk biex
jitharsu I-prin¢ipji fugq imsemmija |-gasma tal-hwejjed
komuni tkun geghda ssir biss fid-dieher u tkun mghobbija
b’soluzzjonijiet  imgebbda, bhal, per ezempju,
ekwiparazzjonijiet qawwija, f'dan il-kaz ikun ghaqli li ssir il-
licitazzjoni u tkun geghda tithares il-ligi fil-kelma u I-ispirtu
taghha jekk I-ec¢ezzjoni teghleb lill-prin¢ipju®®. Dagstant
iehor irid jinghad i I-igi** ma tridx li, biex issir il-qasma,
min ikun jifred il-fondi fi bcejje¢ jew johlog fughom
servitujiet. F’kaz bhal dan, jidher xieraq ukoll li ssir il-
lisitazzjoni®;

llli huwa mghallem ukoll fdan il-gasam li ma tistax issir il-
licitazzjoni ta’ gid immobbiljari wiehed jekk is-sidien ikunu
jzommu bejniethom gid komuni iehor®®. M’huwiex imholli
lis-sidien komuni li jwettqu process spezzettat tal-qasma
ta’ gidhom komuni, bhalma langas huwa moghti (ghaliex
intempestiva) li ssir talba ghal-licitazzjoni ta’ post i
jaghmel bi¢éa minn wirt li ghadu ma giex likwidat®’;

llli fil-kaz prezenti, jirrizulta li I-post huwa |-gid wahdieni
komuni bejn il-partijiet u li dan il-gid huwa proprjeta’
taghhom fishma li m’humiex indags;

i ghandu jibga" dejjem meqjus li [-licitazzjoni ssir
inevitabbli biss fejn il-gid komuni ma jkunx jista’ jingasam

% Ara App. Civ.: 5.3.1954 fil-kawza fl-ismijiet Baldacchino et vs Baldacchino (Kollez.
Vol: XXXVIII.105) u P.A. 2.3.1959 fil-kawza fl-ismijiet Fleri et vs Portelli (Kollez. Vol
XLIILii.657)
2 App. Civ. 15.7.1969 fil-kawza fl-ismijiet Rita Grech et vs Guzeppi Zammit et (Mhix
Ezubblikata)

Ara P.A. TM 20.3.2003 fil-kawza fl-ismijiet Vincent Camilleri et vs Helen Pavia
% Ara P.A. 21.3.1936 fil-kawza fl-ismijiet Bugeja vs Pace et (Kollez. Vol: XXIX.ii.1030) u |-
awtoritajiet u s-sentenzi hemm imsemmija
2 Art. 504 tal-Kap 16
% Ara, per ezempju, P.A. TM 20.3.2003 fil-kawza fl-ismijiet John Ellul et vs Vinéenza
Cassar et

% App. Civ. 12.11.1951 fil-kawza fl-ismijiet Chircop vs Calleja et (Kollez. Vol:
XXXV.i.188)
7 App.Kumm. 29.4.1949 fil-kawza fl-ismijiet Farrugia et vs Farrugia (Kollez. Vol:
XXXIILiii.522)

minghajr xkiel jew fejn ikun hemm xi gid li I-ebda wahda
mill-partijiet ma tkun tista’ jew tkun trid tiehu ghandha®®.
Fuq kollox, il-fondi li jistghu jinbieghu b’licitazzjoni jridu
jkunu tassew ma jistghux jingasmu bla xkiel min-natura u
I-bixra taghhom, u mhux ghaliex imgeghda f'dak I-istat
minhabba xi twahhil artificjali jew bidliet strutturali li
jisnaturaw l-istess fondi®®;

lIli nghad li I-kliem “bla xkiel” fil-ligi jfissru bhala “minghajr
ma ssir hsara lill-interessi ta’ dawk li geghdin jagsmu’,
filwaqt li “bla hsara” jfissru “minghajr ma jkun hemm
tnaqgis fil-valur tal-gid bil-gasma tieghu™®. L-
applikazzjoni ta’ tali kriterji fdan ir-rigward wahda ta’ fatt*".
ll-kwestjoni ghalhekk dwar jekk ghandhiex tigi ordnata |-
licitazzjoni bhala mezz estrem biex wiehed johrog mill-
komunjoni, minflok ir-rimedju ordinarju tad-divizjoni,
tirriduci ruhha fjekk il-qasma materjali hijiex possibbli** fil-
limiti hawn fuq imfissra;

lli huwa accettat ukoll li t-talba ghall-gasma timplika fiha
wkoll talba ghal-licitazzjoni meta johrog li I-gid komuni ma
jistax jingasam minghajr xkiel u hsara®.  B’mod
partikolari, I-Qorti ghandha s-setgha li tordna I-li¢itazzjoni
meta tkun intalbet il-qasma, kif ukoll tista’ tordna I-qasma
minkejja tkun intalbet il-licitazzjoni**, u dan ghaliex il-
licitazzjoni m’hijiex ghajr modus divisionis;

[lli dan kollu juri li, fil-kaz li I-Qorti ghandha quddiemha, il-
post ma jistax jingasam minghajr xkiel b’'mod li kull wiehed
mill-komproprjetarji jinghata sehmu in natura. Hija biss il-
licitazzjoni tal-imsemmi post li tista’ thares bl-ahjar mod |-
interessi tas-sidien komuni;

llli, peress li l-attrici ma talbitx il-hatra ta’ perit tekniku biex
jaghti stima tal-post, il-Qorti sejra thalli li din issir fl-istadju

% p A. 30.7.1967 fil-kawza fl-ismijiet Scicluna et vs Calleja et (Kollez. Vol: XLVIILii.1083)
% App. Civ. 23.11.1953 fil-kawza fl-ismijiet Fleri Soler et vs Hyzler et (Kollez. Vol:
XXXVILi.371)

% Ara, per ezempju, P.A. PS 27.1.2003 fil-kawza fl-ismijiet Anthony Abela pro et vs
Joseph Abela et

% Ara P.A. 6.3.1948 fil-kawza fl-ismijiet Vella vs Sciberras (Kollez. Vol: XXXII1.ii.217)

2 App. Civ. 22.12.1948 fil-kawza fl-ismijiet Xuereb et vs Dimech et (Kollez. Vol:
XXXII1.i.369)

* p.A. 13.6.1958 fil-kawza fl-ismijiet Galea vs Attard et (Kollez. Vol: XLILii.1102)

* App. Civ. 28.6.1948 fil-kawza fl-ismijiet Meilak vs Zahra Scicluna (Kollez. Vol: XXX111.i.329)

Pagna 9 minn 11
Qrati tal-Gustizzja



Kopja Informali ta' Sentenza

tal-pro¢edura tal-bejgh bil-licitazzjoni kif jitlob [-artikoli
306(1) u 307 tal-Kapitolu 12 tal-Ligijiet ta’ Malta;

lli ghalhekk, I-ewwel u t-tielet talbiet attri¢i jisthogqgilhom
jintlagghu;

Ghal dawn ir-ragunijiet u fil-kontumacja tal-imharrek, il-
Qorti geghda tiddeciedi billi:

Tilga’ l-ewwel talba attri¢i u tiddikjara li l-attrici u I-
imharrek huma s-sidien flimkien, fil-proporzjon ta’ erbgha
minn hamest (*/s) ishma u sehem minn hamest (*/s) ishma
rispettivament, tal-post jew maisonette internament
markat bin-numru erbgha (4), igib l-isem ta’ “Savina”, li
jaghmel parti minn blokk ta’ appartamenti fnumru 10, Triq

iI-Qala, Qawra, limiti ta’ San Pawl il-Bahar;

Tipprovdi dwar it-tieni talba attri¢i billi tiddikjara Ii |-
attrici hija kreditrici tal-imharrek fis-somma ta’ erba’ mija u
tliet liri Maltin u hamsa u disghin ¢entezmi (Lm 403.95),
rapprezentanti spejjez minfugin mill-attrici fxiri ta’ taghmir
(appliances) ghall-post;

Tilga’ t-tielet talba attrici u tordna li I-imsemmi post
jinbiegh b’irkant taht I-awtorita’ tal-Qorti, ghal liema bejgh
jistghu joffru wkoll il-barranin;

Tilga’ r-raba’ talba fis-sens li d-dhul mill-bejgh tal-
imsemmi post ghandu jinqasam bejn I-attri¢i u l-imharrek
skond Il-ish ma rispettivi taghhom, b’dan illi fkaz li |-post
jinbiegh lil terza persuna jew jinkiseb mill-imharrek, I-attrici
ghandha tirCievi mir-rikavat u gabel ma hekk jinqgasam, is-
somma erba’ mija u tliet liri Maltin u hamsa u disghin
¢centezmu (Lm 403.95) bhala I-kreditu likwidat i hija
tgawdi fil-konfront tal-istess imharrek;

L-ispejjez tal-kawza jithallsu mill-imharrek li b'imgiebtu
wassal biex kellha tinfetah il-kawza.

Moqrija

